
Dakshinamurti Stotram

ದಕ್ಷಿಣಾಮೂರ್ತಿಸ್ತೋತ್ರಂ

ಆಧಿಕ್ಯಮಸ್ಮಾತ್ ಜಗತೋಽಧಿಗಂತುಂ
ವಿಶ್ವಾಧಿಕೋಕ್ತೇಃ ವಿಷಯಂ ಪ್ರಪದ್ಯೇ .

ಆದ್ಯಕ್ಷಣಾತಂಕನಿವರ್ತನಾಯ
ಪ್ರಸೂತಿಮತ್ತಾರಹಿತಂ ಪ್ರಪದ್ಯೇ .. 1..

ಕಾಲಗ್ರಹಗ್ರಾಹಭಯಾಪನುತ್ಯೈ
ಕೃತಾಂತಶಿಕ್ಷಾಕೃತಿನಂ ಪ್ರಪದ್ಯೇ .

ಶೃಂಗಾರಭೂಜೃಂಭಣವಾರಣಾಯ
ಪ್ರಸೂನಕೋದಂಡರಿಪುಂ ಪ್ರಪದ್ಯೇ .

ವಿನೇತುಮಾರ್ತಿಂ ವಿಷಯಾಧ್ವಜನ್ಯಾಂ
ವಟದ್ರುಮಾಧೋವಸತಿಂ ಪ್ರಪದ್ಯೇ .. 2..

ಮೋಹಾತಿರೇಕಸ್ಮಯಮೋಷಣಾಯ
ಪಾದಾರ್ದಿತಾಪಸ್ಮರಣಂ ಪ್ರಪದ್ಯೇ .

ಕರ್ಮಾಟವೀಪಾಟನಕೌತುಕೇನ
ಪಾಣೌ ವಿರಾಜತ್ಪರಶುಂ ಪ್ರಪದ್ಯೇ .. 3..

ವಿಶುದ್ಧವಿಜ್ಞಾನವಿಕಾಸಹೇತೋಃ
ಪ್ರಬೋಧಮುದ್ರಾಭರಿತಂ ಪ್ರಪದ್ಯೇ .

ತಾಪತ್ರಯಾಟೋಪಸಮಾಪನಾಯ
ಪ್ರಾಳೇಯಧಾಮಾಭರಣಂ ಪ್ರಪದ್ಯೇ .. 4..

ವೈಮಲ್ಯಸಂಪಾದನವಾಂಛಯಾಽಹಂ
ಮಂದಾಕಿನೀಮಾಲ್ಯಧರಂ ಪ್ರಪದ್ಯೇ .

ಪ್ರಸಾದಲಾಭಂ ಪರಮೀಹಮಾನಃ
ಮುಗ್ಧಸ್ಮಿತೋಲ್ಲಾಸಿಮುಖಂ ಪ್ರಪದ್ಯೇ .. 5..

ವ್ಯಥಾಮಶೇಷಾಮಪನೇತುಕಾಮಃ
ನಾಮ್ನಾ ಮೃಡಂ ನಾಥಮಹಂ ಪ್ರಪದ್ಯೇ .

ಅನಾದ್ಯವಿದ್ಯಾಶಮನಂ ಪ್ರಪದ್ಯೇ
this line was composed by Maha Swamigal

ದಕ್ಷಿಣಾಮೂರ್ತಿಸ್ತೋತ್ರಂ

ನಾಮ್ನಾ ಮಹಿಮ್ನಾಽಪಿ ಚ ಶಂಕರಂ ತ್ವಾಂ .. 6..

ಸರ್ವಜ್ಞತಾಸಾರಭೃತಂ ಪ್ರಪದ್ಯೇ
ನಿಸ್ಸೀಮಸೌಹಿತ್ಯನಿಧಿಂ ಪ್ರಪದ್ಯೇ .

ಅನಾದಿಬೋಧಾಯತನಂ ಪ್ರಪದ್ಯೇ
ಸ್ವತಂತ್ರತಾಯಾಃ ಸದನಂ ಪ್ರಪದ್ಯೇ .. 7..

ಹರಂ ಪ್ರಪದ್ಯೇಽಹಮಲುಪ್ತಶಕ್ತಿಂ
ಅಮೇಯಸಾಮರ್ಥ್ಯಮಹಂ ಪ್ರಪದ್ಯೇ .

ಶಿವಂ ಪ್ರಪದ್ಯೇ ಜನಕಂ ವಿಧಾತುಃ
ಈಶಂ ಹೃಷೀಕೇಶಗುರುಂ ಪ್ರಪದ್ಯೇ .. 8..

ಏವಂ ಪ್ರಪತ್ತಿಮೀಶಾನಂ ತನ್ವತೇ ತತ್ತ್ವದರ್ಶಿನಃ .
ತತ್ಕ್ರತುನ್ಯಾಯರಸಿಕಾಃ ತತ್ತಾದೃಶಫಲಾಪ್ತಯೇ .. 9..

ನಮಃ ಶ್ರೀ ದಕ್ಷಿಣಾಮೂರ್ತಯೇ .

ಇತಿ ಸಮರಪುಂಗವದೀಕ್ಷಿತೇಂದ್ರವಿರಚಿತಂ ದಕ್ಷಿಣಾಮೂರ್ತಿಸ್ತೋತ್ರಂ ಸಂಪೂರ್ಣಂ
.

